
PERUTUSAN REKTOR

Assalamualaikum warahmatullahi wabarakatuh,
Salam Sejahtera dan Salam UiTM Dihatiku.

Segala puji bagi Allah SWT kerana dengan izin-Nya,
Majalah Digital Akademia UiTM Cawangan Johor, e-
DINAMIK Edisi 2025 dapat diterbitkan dengan jayanya.
Syabas dan tahniah diucapkan kepada seluruh sidang
editorial atas komitmen, ketekunan, dan dedikasi dalam
memastikan penerbitan ini terus menjadi wadah intelektual
yang bermakna.

Penerbitan e-DINAMIK bukan sahaja berfungsi sebagai medium dokumentasi hasil
penulisan ilmiah, kreatif dan penyelidikan, malah menjadi platform penting bagi
warga akademia untuk menyalurkan idea, pandangan, dan dapatan kajian dalam
pelbagai bidang. Edisi kali ini tampil lebih segar dengan isu-isu semasa yang
menyentuh pelbagai aspek global yang kian kompleks.

Saya percaya usaha ini mampu memperkukuh budaya penulisan akademik dalam
kalangan pensyarah serta menyemarakkan amalan perkongsian ilmu merentasi
sempadan disiplin. Melalui inisiatif ini juga, diharapkan lebih ramai pensyarah dan
penyelidik dapat melangkah ke tahap yang lebih tinggi dalam menghasilkan
penerbitan berimpak serta berindeks antarabangsa.

Sekalung penghargaan ditujukan kepada Timbalan Rektor (Penyelidikan dan
Jaringan Industri) bersama pasukan editorial yang sentiasa konsisten memastikan
kesinambungan penerbitan e-DINAMIK dari tahun ke tahun. Semoga majalah ini
terus menjadi sumber inspirasi, rujukan dan motivasi kepada seluruh warga UiTM
serta pembaca di luar sana.

Akhir kata, saya berharap e-DINAMIK 2025 ini akan terus menjadi medan ilmu yang
dinanti-nantikan setiap tahun. Semoga segala usaha ini diberkati dan memberi
manfaat buat semua.
Sekian, terima kasih.

Ww__—

PROFESOR MADYA DR. SAUNAH ZAINON
Menjalankan Fungsi Rektor

UiTM Cawangan Johor

Assalamualaikum warahmatullahi wabarakatuh dan Salam Sejahtera,

Alhamdulillah, setinggi-tinggi kesyukuran dipanjatkan ke hadrat
Allah SWT kerana dengan izin dan rahmat-Nya, penerbitan
Majalah Digital Akademia UiTM Cawangan Johor, e-DINAMIK
Edisi 2025 dapat direalisasikan.

Saya ingin merakamkan penghargaan yang tidak terhingga
kepada Yang Berusaha Prof. Madya Dr. Saunah Zainon, Rektor
UiTM Cawangan Johor, atas sokongan dan dorongan yang
berterusan dalam memperkasakan budaya penulisan serta

penerbitan akademik di UiTM Cawangan Johor. Sesungguhnya,
e-DINAMIK telah menjadi wahana penting untuk menyalurkan
idea, mengasah bakat serta mendokumentasikan pelbagai bentuk penulisan merangkumi
karya, kreatif, laporan aktiviti dan isu semasa yang berkaitandengan warga akademia.

Lebih daripada sekadar sebuah majalah digital, e-DINAMIK merupakan cerminan
kecemerlangan akademik UiTM Cawangan Johor, selain membuka ruang yang lebih luas
untuk mengetengahkan pencapaian, keterlibatan komuniti, serta perkembangan fakulti dan
jabatan di Kampus Segamat dan Kampus Pasir Gudang. Saya percaya usaha ini juga dapat
meningkatkan visibiliti universiti di persada negara mahupun antarabangsa.

Penerbitan ini tidak akan berjaya tanpa komitmen padu sidang editorial serta sumbangan para
penulis yang dengan ikhlas berkongsi masa, tenaga, dan ilmu demi menjayakan hasrat murni
ini. Saya amat berharap inisiatif sebegini dapat menyemarakkan lagi minat warga akademia
untuk terus berkarya serta menghasilkan penulisan bermutu tinggi yang memberi manfaat
kepada masyarakat.

Akhir kata, sekalung tahniah dan syabas kepada semua pihak yang terlibat dalam
menjayakan penerbitan e-DINAMIK Edisi 2025. Semoga usaha ini berterusan dan menjadi
sumber inspirasi kepada semua pembaca.

Sekian, terima kasih.

7~

DR. FARIDAH NAJUNA MISMAN
Timbalan Rektor (Penyelidikan & Jaringan Industri)
UiTM Cawangan Johor

Dr. Wan Munirah Wan Mohamad

MISI BAKTI SERUMPUN SAWADIKAP SATUN THAILAND

Hairiani Abdul Hamid, Nor Diana Abdul Rahman, Nur Diana Zamani

Satun sebuah daerah yang berhampiran dengan Malaysia melalui pintu masuk
dari Malaysia iaitu Wang Kelian atau lebih dikenali di Selatan Thailand sebagai
Wang Prachan. Misi Bakti Sawadikap Satun Thailand adalah satu aktiviti khidmat
komuniti oleh mahasiswa yang mengambil kokurikulum HGD133 sesi semester
Mac hingga Julai 2025. Seramai 13 mahasiswa lelaki dan perempuan beserta
dua orang pegawai pengiring iaitu Puan Hairiani Abdul Hamid dan Puan Nor
Diana Abd Rahman menyertai program kali ini. Sekolah Islam Ob-Om di Pak
Bara dipilih sebagai lokasi khidmat komuniti kali ini. Salah satu sebab program ini
dibuat adalah untuk mencapai sasaran UiTM program kesukarelawan
antarabangsa dan khidmat komuniti antarabangsa. Program dibuat bermula dari

13 Ogos hingga 15 Ogos 2025 termasuk perjalanan pergi dan balik.

Perjalanan dari sempadan Wang Kelian ke Sekolah Islam Ob-Om mengambil
masa lebih kurang satu jam empat puluh minit. Kami menaiki van dari Syarikat
Travel Karlisa. Setibanya di sekolah, kami disambut oleh cikgu dan pelajar tahun
satu yang sedang beraktiviti sewaktu itu. Sekolah ini mempunyai lebih kurang
270 pelajar yang bertaraf sekolah rendah. Sedikit kalimat dan perbincangan
Bersama pengasas sekolah yang dikenali sebagai Paklong dan Pak Nik yang |

mana bekas guru sekolah di Thailand. Ditambah lagi kemeriahan apabila Cikgu

Joe Satun yang popular di Thailand hadir memberikan sokongan kepada kami

I kerna beliau dan isteri yang membantu kami menguruskan program ini.

Selesai perbincangan mahasiswa Bersiap sedia menyediakan peralatan dan
keperluan program dan hanya lebih kurang 60 orang pelajar sahaja yang

menyertai aktiviti yang kami sasarkan.

Program kali ini lebih menjurus kepada aktiviti kreatif dalam pembelajaran. Antara
aktiviti yang dilaksanakan adalah Brain Game, Body Anatomy, Maths Game dan
Squid Game. Kesemua pelajar sangat mengambil bahagian dan seronok dalam
semua aktiviti yang kami laksanakan. Walau jurang bahasa menjadikan batas
kepada komunikasi kami semua tetapi dengan bantuan pemandu van dan google

translate menjadikan ianya lebih mudah.

Sokongan moral dan bantuan daripada pihak sekolah dalam memberikan kerjasama
kepada kami sangatlah kami hargai walau program ini hanya singkat tapi sangat
memberikan makna yang besar untuk mahasiswa. Program di sekolah berakhir lebih
kurang jam 3.00 petang dan kami meneruskan perjalanan kami untuk makan
tengahari di Papaya Mom di pekan kecil Pak Bara. Alhamdulillah makanan di
restoran yang berlatarbelakangkan pantai yang indah beserta dengan lauk pauk
yang sedap menjadikan suasana tengahari kami sangat bermakna walaupun penat
perjalanan jauh dari Malaysia dan menguruskan program masih belum hilang. Hari
seterusnya kami membuat lawatan ke sekitar Hatyai dan Songkhla sebagai tanda
terima kasih kami kepada mahasiswa yang bertungkus lumus berusaha mencari
dana untuk menjayakan program ini. Sesungguhnya program seperti ini sangat baik

untuk memberikan pendedahan kepada mahasiswa dan meningkat Kemahiran

insaniah mereka




